ENTREGA DE SINATURAS CONTRA AS MINICENTRAIS PROXECTADAS E PETICIÓN PARA O RESCATE DAS CONCESIÓNS DAS TRES EXPLOTACIÓNS HIDROELÉCTRICAS PREVISTAS NOS RÍOS TRONCEDA E FIGUEIRAS 
A Plataforma Furapresas mediante o presente escrito, e as 830 sinaturas que o acompañan, queremos facer patente a preocupación dos cidadáns de Mondoñedo respecto á ameaza de construción de tres minicentrais hidroeléctricas. 
Expoñemos que son tres proxectos que veñen sendo tramitados dende hai máis de 12 anos e que a día de hoxe están superando os distintos trámites administrativos sen atrancos, a pesar de que os informes ambientais necesarios gozan da mesma antigüidade. 
	Nº EXPEDIENTE
	RÍO
	DENOMINACIÓN
	TITULAR
	REDE NATURA

	LU/4/98 - 01
	TRONCEDA
	SALTO DE CABANA
	SEGEL, S.L
	SERRA DO XISTRAL

	18/017/7/1 - 00
	FIGUERIAS
	CENTRAL DEL FIGUEIRAS
	NORVENTO HIDRÁULICA, S.A.
	RÍA DE FOZ - MASMA

	LU/25/98 - 00
	FIGUEIRAS
	C.H. DE FIGUEIRAS
	APRENAR, S.L.
	RÍA DE FOZ - MASMA


Tódolos proxectos están situados integramente (encoro, canais e minicentral) en Rede Natura, afectando aos L.I.C. Serra do Xistral e Ría de Foz-Masma. A maiores destas afectacións, son varias as especies presentes na zona e que están incluídas no Catálogo Nacional de Especies Amenazadas e no Catálogo Galego de Especies Ameazadas. Foron varios os estudos realizados ao respecto e todos eles certifican a súa presenza, incluídos os informes ambientais que constan nos expedientes de tramitación destes aproveitamentos hidroeléctricos.
Pensamos que estes motivos, son suficientes para prohibir a súa construción e o rescate das concesións:

1. Grave risco para un ecosistema declarado protexido.

2. Incompatibilidade entre as minicentrais e as especies presentes no catálogos español e galego de especies ameazadas. 

3. Afectación a pesca, turismo e lecer (área recreativa A Fervenza). Preocupacións que afectan ao pobo de Mondoñedo e aos seus visitantes.
4. Unanimidade no rexeitamento á construción destes aproveitamentos hidroeléctricos: 

a. PP, PSdG, e BNG de Mondoñedo pronunciáronse claramente en contra. 

b. O Consello de Contas de Galicia rexeita este tipo de concesións hidroeléctricas.
c. O Pleno Municipal de Mondoñedo aprobou unha moción en contra da súa construción.
d. E o máis importante: os mindonienses, principais afectados, están unanimemente en contra das minicentrais hidroeléctricas previstas.
Todas estas razóns máis as que vimos remitindo periodicamente á Consellería de Medio Ambiente a través de rexistro oficial, deberían de ser suficientes para tomar unha decisión valente a favor da cidadanía, a cal sería aplaudida por Mondoñedo e a sociedade galega en xeral, todos eles sensibles a esta problemática eternamente sen resolver. 
Solicitamos a paralización dos proxectos e o rescate das concesións hidroeléctricas.
Mondoñedo, a día 30 de xuño do 2010
